
　〈菽園雜記于楊文定在內匿陽其于來目石首備言所過相縣官迎送餽遺之勤淮江陵矩縣河理頗不爲豐〉

　〈毒掛而異之後廉知其賢卽薦知德安府再擢貴州布政使或勸理宜致書謝理日宰相爲朝廷用人非私于〉

　〈理聞溥辛乃祭而哭之以謝知己二公可謂雨賢季世讀債成風何處尋討此等人物國史謂三楊同爲相士〉

　〈奇有相業榮有相體漙有相度確論也〉

十月　上閱武于近郊

丁卯〈正統十二年〉

春詔選翰林院官十人入東閣習制詔讀中秘書侍經筵

選講讀以下儀表俊偉有才望者于是侍講汪淵裴綸侍

讀杜寧謝璉王玉修撰劉儼商輅編修陳文吕原李詔劉

俊等皆預焉朝廷意欲儲之以備他日內閣之選也○許

祭酒李時勉致仕以蕭鎡代之○廵撫大同宣府總督屯

種都御史羅亨信上言虜酋也先專俟釁端圖爲入寇宜

預於直北要害增置城衛及修各衛土城備之不然恐貽

大患議者寢不行時參將石亨欲以大同四州七縣之民

三丁取一爲兵軍餘盡撥屯種量畆起科亨信奏言北虜

方驕邊民疲甚加以邊地鹾薄若如所言是絕其衣食而

逼其逃竄也且當今事若正回布恩信以結人心苟絕其

衣食未有得其心者　詔從之

　〈當時邊患惟劉公琮羅公亨信識于未然而懇懇言之而惜乎王振突然得覺悍然啚𧪼也〉

復于謙兵部右侍郎留理部事先是謙丁父喪詔起復之

--

暴䟽乞終制不允遣行人汪琰諭祭營葬事畢還朝陛見

遂復前職留京旣而復聞母喪朝廷以邊事方殷仍命起

復○以都督僉事石亨爲左參將守萬全

　〈亨伯父巖寬河衛指揮僉事無子亨嗣之善騎射有膽略提大刀輪舞如飛每從征挺刅當先輒立奇功累陞〉

　〈都指揮使姪彪亦驍勇能挽強弓善揮斧以官舍從亨有功授大同衛鎮撫是年亨陞都督僉事爲大同左參〉

　〈將守萬全彪亦陞指揮使從亨參謀〉

七月河決張秋潰沙灣入海尋決榮澤入淮○下霸州知

州張需獄謫戍邊需才長於治民光佐鄭州有聲洎守霸

見其民游食者多每日置一簿列其户各報男女大小口

數泒其合種粟麥桑棗紡績之具鷄豚之數偏曉示之旣

則下鄉至其户簿驗之缺者罰之於是民皆勤力無游惰

者不一年俱有恆產生理日滋後朝覲至京遂受旌異之

賜時畿內蝗作捕之有法吏部侍郎魏驥廵至其郡異之

下其法于諸郡人皆便之有牧馬者擾其民需笞之領牧

者譛之于振捕之下獄箠楚幾至于死竟謫戍邊城人咸

惜之而莫能救也

戊辰〈正統十三年〉

二月會試天下舉人命工部侍郎兼學士高穀侍講杜寧

爲考官取中岳正等一百五十人

三月廷試賜彭時陳鑑岳正等進士及第出身有差時以

